Worcester F 80 Distinctiones
76 Gaudium est triplex
Gaudium est triplex, quia quoddam peruersorum quod est fugiendum, quoddam iustorum quod est querendum, quoddam bonorum quod est appetendum. Ideo ut vitemus primum, inueniamus secundum, perueniamus ad tercium. Dicamus triplex esse gaudium, scilicet, temporale in quo gaudent mali; spirituali in quo gaudent iusti; celesti in quo gaudent beati. Gaudent mali in uanitate temporalium; iusti in perpessione tribulacionum; beati in fruicione premiorum. Primum est breue et dampnosum. Secundum amarum et fructuosum. Tercium amabile et gloriosum. 
¶ De primo, Sap. 2[:6]: Venite, fruamur bonis, etc. Breuitatem huius ostendit, Job 21[:12]: Tenent timpanum et citharam, etc. Et sic iusto Dei iudicio, Versa est in luctum cithara eorum et organa eorum in vocem flentium,[footnoteRef:1] Job [30:31].  [1:  flentium ] Lambeth corr. fluentium F 80.] 

¶ De secundo, 2 Cor. 1[:5]: Sicut abundant in nobis passiones sic, etc. Ideo, Ibant apostoli gaudentes a conspectu concilii, quoniam digni sunt, etc., Act. [5:41]. 
¶ De tercio, Matt. 5[:12]: Gaudete, et exultate, quoniam merces vestra multa est in celo. 
¶ Item, quadriplex est gaudium temporale, nam aliqui gaudent de deliciis vt carnales, aliqui de diuiciis vt illiberales, aliqui de honoribus vt pomposi, aliqui de maliciis vt maliciosi. Primum gaudium est deceptiuum. Secundum infectiuum. Tercium detectiuum. Quartum interfectiuum. De primo, Eccle. 2[:2]: Gaudio dixi: qui frustra deciperis? Et Ysai. 22[:13]: Ecce gaudium et leticia, occidere vitulos, etc. Sap. 2[:6]: Venite, fruamur bonis que sunt. Tales vellent superviuere vt in talibus possent gaudere quia aliud gaudium non sperant. 
¶ Et tale gaudium est simile gaudio porcorum qui semper vellent esse in fetibus et fimo, ideo sepe contingit illud, Luc. 8[:33]: Demonia intrauerunt in porcos, precipitauerunt eos. Job 21[:12-13]: Tenent timpanum gaudent ad[footnoteRef:2] [2:  ad ] Lambeth corr. so F 80.
] 

/fol. 238vb/
sonitum organi, et in puncto ad inferna, etc.
¶ Et tunc gemebunde cantabunt illud Treu. vltimo [5:15]: Defecit gaudium cordis nostri, versus est in luctum. 
¶ De secundo gaudio, Joan 16[:20]: Plorabitis, et flebitis vos, mundus autem gaudebit, id est, mundi amatores. Tale est gaudium onagrorum, Ysai. 32[:14]: Gaudia onagrorum, pascua gregum, id est, bona pauperum sunt preda diuitum. Non quia pauperes demeruerunt, sed quia rapaces delectantur in bonis eorum. Sic leo immutatur asino, secundum Plinium. Eccli. 13[:23]: Sicut onager in heremo venatio est leonis, ita pascua diuitis est pauperes. Illud gaudium contempnunt sancti quia plus habet amaritudinis ad mixtum, Prou. 14[:13]: Extrema gaudii luctus, etc. 
¶ Item triplex est gaudium de peccatoris conuersione, de penitentis conuersacione, de perseuerancie consummacione. De primo Luc. 15[:32]: Epulari et gaudere oportebat, etc. De secundo, Luc. 15[:7]: Gaudium erit angeli Dei super uno peccatore penitentiam, etc. De tercio,[footnoteRef:3] Philip. 4[:1]: Gaudium, et corona mea, sic state in Domino. Et nota quod gaudium spirituale differt a gaudio mundiali quia illud purum, illud impurum et amaritudinibus respersum, secundum Boethium. Ysai. 1[:22]: Vinum tuum mixtum est aqua. Nam gaudium mundanum mixtum est cum remorsu consciencie et solicitudinem cruciante.  [3:  tercio ] add. fi.
] 

¶ Secunda differencia est continuitas et discontinuitas, quia spirituale gaudium est continuum et securum, Prou. 15[:15]: Secura mens quasi juge convivium. Gaudium vero mundanum est breue et transitorium, Job 20[:5]: Gaudium hypocrite ad instar puncti. Hipocrita est mundus quia interior corruptus, exterius floridus. Cuius gaudium est ut punctus quia non habet longitudinem perseuerancie, nec latitudinem amicicie, nec profunditatem bone consciencie. 
¶ Tercia differencia est dignitas et indignitas, quia gaudium spirituale est de rebus dignis et diuinis, Philip. 4[:4]: Gaudete in Domino semper. Gaudium mundanum est de rebus indignis, Prou. 3[:35]: Stultorum exaltatio ignominia. Vnde dicit Augustinus, quod seculi[footnoteRef:4] leticia est impunita nequitia.  [4:  seculi ] corr. simili.] 

¶ Quarta differencia est salubritas et nocuitas.


